                                    PERIGO NO MONTE (II)

Maila o evidente desexo de moitos funcionarios de M. Ambiente en cumprir con a legalidade, parécenos evidente que se están a producir presións “de arriba”, promovidas polo loby dos cazadores, para manter unha actitude temeraria con respecto ós campionatos de caza de raposo ocultando, tanto o feito de que se van a producir fora da tempada normal de caza, como canto a o lugar e datas dos tiroteos. 
Tal actitude, ademais de vulnerar a lei e o dereito dos cidadáns á información, está pondo en risco a integridade física das persoas que, ignorantes da existencia de actividade tan perigosa en lugares públicos, pódense ver sorprendidos no medio de un tiroteo de maneira imprevista.

Pensamos que a Consellería de  Medio Ambiente debería obrigar á  Federación Galega de Caza, non so a  informar amplamente destes “eventos”, senón que tamén debería esixir que os lugares onde se realizan estiveran debidamente sinalizados. Lonxe diso, aínda se permite ocultar a devandita información cando esta é solicitada explicitamente.

Canto ós promotores deste bárbaros espectáculos de morte, sangue e destrucción da nosa fauna, na nosa opinión están dentro da ética que se lles adiviña, o que nos estraña é a vergonzosa actitude que amosan cando ocultan ostentosa e selectivamente a información nun reflexo, tal vez inconsciente,  da inmoralidade da súa actividade.
Primeiro fuxiron do debate público, que procuraron con ansia o ano pasado,  no que verificaron o desprezo total da opinión pública por eses bárbaros “campionatos”.
Agora optan por unha postura de ocultismo, cal si de un crime se tratara, xerando sospeitas de estar actuando con presións ilícitas sobre a administración pública de todos os galegos.
Queremos manifestar o noso convencemento de que, tais artimañas, non pretenden ocultar ningunha causa nobre e si o lucro de empresas e institucións privadas que, para tal finalidade, utilizan a os antes bos comedores, fumadores e bebedores travestíndoos en “deportistas” , a os tecores en terreos de exterminio de especies cinexéticamente non aproveitables por parte dos propios asociados, e a os propietarios das terras en contribuíntes que ceden gratis a súas fincas e súas colleitas para que eles cobren, sen gastos, as subvencións do noso deporte.
Segue a vergonzosa “información” oficial” dos “campionatos” que,  ó día de hoxe e entre outras, pode ser vista na páxina da Federación Galega de Caza (http://www.federaciongalegadecaza.com/ ) en relación a os “campionatos” de caza de raposo que restan neste ano.

Sabemos, porque sabemos procurar, que o “campionato” galego de raposo será o día 20 en Monforte de Lemos. Canto á “V Copa de España” tamén nos vamos enterar. Mentres, aí queda o aviso para sendeiristas, paseantes, e demais frecuentadores pacíficos do monte. Non vaian ter unha tráxica sorpresa.

Competicións   [ 20 Xaneiro 2008 ]
Campionato Galego de Caza de Raposo 



[ 26 Xaneiro 2008 ]
III Trofeo Galaico Portugués de San HubertoMacedo de Cavaleiros (Portugal) 



[ Xaneiro 2008 ]
V Copa España de Caza de Raposo 



Tódalas datas de competicións
